ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
	               Իրավական ակտի հիմնավորումը

	1.
	Անհրաժեշտությունը

	
	Հայաստանի Հանրապետության կառավարության «Հայաստանի Հանրապետության կառավարության մի շարք որոշումներում փոփոխություն և լրացումներ կատարելու մասին» որոշման նախագիծը (այսուհետ` որոշման նախագիծ) մշակվել է ընտանիքների անապահովության գնահատման համակարգում` 2011 թվականի հունվարից սկսված փաստագրման գործընթացի արդյունավետության մեծացման նպատակով: 

	2.
	Ընթացիկ իրավիճակը և խնդիրները

	
	Ընտանեկան նպաստ ստանալու համար` իրեն աղքատ համարող յուրաքանչյուր ընտանիք դիմում է նախորդ դիմելու ամսվան հաջորդած 12-րդ ամսվա ընթացքում իր փաստացի բնակության վայրի սոցիալական ծառայություններ տրամադրող տարածքային մարմին (այսուհետ` ՍԾՏՄ), ներկայացնելով դիմում հայտարարագիր և անհրաժեշտ բոլոր փաստաթղթերը` այդ թվում տեղեկանք Հայաստանի Հանրապետության ոստիկանության անձնագրային և վիզաների վարչության տարածքային ստորաբաժանումից (տեղական ռեգիստրից)` կիրառելով «Բնակչության պետական ռեգիստի մասին» ՀՀ օրենքի պահանջները: ՀՀ կառավարության 2011թ. մայիսի 26-ի «ՀՀ աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին» N713-Ն որոշման համաձայն նախարարության «Նորք» ՏՎԿ ՓԲԸ-ին է տրամադրվել համապատասխան տեղեկատվական բազան: 
Մշակվել են մեխանիզմներ ՍԾՏՄ-ների կողմից առցանց հարցման հիման վրա «Նորք» ՏՎԿ ՓԲԸ-ի կողմից անհրաժեշտ տեղեկանքների տրամադրումն ապահովելու համար: 
Նշված գործընթացը սկսվել է 2011 թվականի հունիսի 15-ից, սակայն չունի իրավական հիմք: 
Նոր մեխանիզմների կիրառումն առաջացրել է որոշկի խնդիրներ, որի պատճառով 2011 թվականի հունիս ամսվա փաստագրման աշխատանենրը դանդաղել են (առցանց ստացված տեղեկանքները և տեղական ռեգիստրում առկա տեղեկատվությունը երբեմն չեն համապատասխանում՝ անհրաժեշտ է լրացուցիչ ժամանակ դրանք շտկելու համար): Որոշման նախագծով հունիս ամսվա փաստագրման ժամկետը հետաձգվում է մինչև 2011թ. հուլիսի 9-ը:

ՀՀ գյուղատնտեսության նախարարությունը գրությամբ` նշելով, որ հանրապետության համայնքներում անասնաբուժական ծառայություններ են մատուցում 800-ից ավելի անասնաբույժ, որոնց համար համակարգիչների ձեռքբերման հարցը ֆինանսական միջոցների բացակայության պատճառով դեռևս լուծված չէ, զուգահեռ, ընթացիկ տարվա հունվար ամսից նախարարության համակարգում, հատկապես սննդամթերքի անվտանգության և անասնաբուժության ոլորտում իրականացվող կառուցվածքային փոփոխությունները դեռևս շարունակվում են, առաջարկել է համայնքների անասնաբույժերի կողմից էլեկտրոնային ստորագրությամբ վավերացված տեղեկանքների տրամադրման ժամկետ սահմանել 2012թ. դեկտեմբերի 1-ը: 

	3.
	Տվյալ բնագավառում իրականացվող քաղաքականությունը

	
	ՀՀ կառավարության 2011 թվականի մարտի 24-ի N 11 արձանագրային որոշման հավելվածի 4-րդ կետով նախատեսված է «Տեղեկատվական շտեմարանների արդիականացում, տեղեկատվության առցանց փոխանակման համակարգի մշակում և ներդրում, հեռահաղորդակցության ենթակառուցվածքի բարելավում» 

	4.
	Կարգավորման նպատակը և բնույթը

	
	Որոշման նախագծի ընդունման նպատակն է սահմանել ընտանեկան նպաստի իրավունքի համար դիմող ընտանիքի կազմի տեղեկատվությունը ստանալու արդյունավետ մեխանիզմ:  

	5.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագծի մշակման աշխատանքներում մասնակցել են ՀՀ աշխատանքի և սոցիալական հարցերի նախարարի` ոլորտը սպասարկող տեղակալը և նախարարության աշխատակազմի սոցիալական աջակցության վարչությունը 

	6.
	Ակնկալվող արդյունքը

	
	 2011 թվականի հուլիս-դեկտեմբեր ամիսների ընթացքում ընտանիքների անապահովության գնահատման համակարգում հաշվառման (փաստագրման) բնականոն ընթացք


